ՀԻՄՆԱՎՈՐՈՒՄ
[bookmark: _Hlk184306675]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ) ընդունումը պայմանավորված է առողջապահական համակարգի կազմակերպություններին ֆինանսական աջակցության հատկացման միջոցով իրականացրած ծախսերի փոխհատուցման, ինչպես նաև պետության կողմից երաշխավորված անվճար բժշկական օգնության և սպասարկման առավել արդյունավետ կազմակերպման նպատակով 2025 թվականի ընթացքում ներդրված նոր մեխանիզմների գործարկման արդյունքների շարունակական կիրառումն ապահովելու անհրաժեշտությամբ:
2. Ընթացիկ իրավիճակը և խնդիրները. 
Համաձայն կառավարության 2004 թվականի  մարտի 4-ի թիվ 318-Ն որոշման՝ պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծրագրերի ֆինանսավորումն իրականացնում է Առողջապահության նախարարությունը՝ իրավաբանական անձանց կամ անհատ ձեռնարկատերերի (այսուհետ՝ կազմակերպություններ) հետ սույն որոշմամբ սահմանված կարգով կնքված օֆերտայի կամ հրապարակային օֆերտայի պայմանագրերի հիման վրա։ Դա հնարավորություն է տալիս պետական պատվերի շահառուներին սպասարկել ըստ համապատասխան բժշկական ցուցումների տրված ուղեգրերի, իսկ շահառուները հնարավորություն են ունենում ընտրել այն բժշկական կազմակերպությունը, որտեղ ցանկանում են ստանալ իրենց հասանելի բժշկական ծառայությունները։ Քանի որ հրապարակային օֆերտայի պայմաններում պայմանագրային գումարի սահմանափակում չի կիրառվում ըստ առանձին բժշկական կազմակերպությունների, պետական բյուջեի միջոցառումներով նախատեսված ֆինանսական միջոցները կառավարելու նպատակով ՀՀ կառավարության 318–Ն որոշմամբ սահմանվել են հերթագրման ընթացակարգեր (բացառությամբ անհետաձգելի և հերթագրման ոչ ենթակա դեպքերից), որոնք հնարավորություն են տալիս պետական բյուջեի համապատասխան ծրագրով սահմանված գումարներից ավել կատարողականներ չընդունել և չֆինանսավորել։ 
Պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար սահմանված համամասնությունների գերակատարումները պայմանավորված են պայմանագրային գումարի չսահմանափակման սկզբունքի կիրառման ներդրումով, առողջապահության նախարարի կողմից ներկայացված և ՀՀ Վարչապետի համաձայնությամբ մանկական վիրաբուժական, նորածինների և մինչև 1 տարեկան երեխաների վերակենդանացման և ինտենսիվ թերապիա, երեխաների և մեծահասակների վերակենդանացման և ինտենսիվ թերապիա ծառայությունների  գների վերանայմամբ,  շահառուների դիմելիության աճով։
Իրականացված ընթացիկ վերլուծությունների արդյունքում՝ կատարված աշխատանքների տեմպը թուլացնելու նպատակով՝ որոշ միջոցառումների համար տարվա ընթացքում կիրառվել են հերթագրման մեխանիզմներ, սակայն առկա իրավիճակը պահանջում է մի շարք անհետաձգելի միջոցառումների անընդհատության ապահովում և բուժման շարունակականություն։ Նախագծի ընդունման արդյունքում տարեկան թերակատարումները հնարավորություն են տալիս փոխհատուցել մինչև նոյեմբերի 30-ը փաստացի գերակատարված միջոցառումների շուրջ 45%–ը։
Նախագծով ներկայացված փոփոխություններն իրականացվում են 2025 թվականի հունվար-նոյեմբեր ամիսներին փաստացի կատարված աշխատանքների հիմքով։ 
Նախագծով նախատեսվում է իրականացնել նվազեցումներ հետևյալ ծրագրերից.
1200  «Մոր և մանկան առողջության պահպանում» ծրագիր
11001 «Մանկաբարձական բժշկական օգնության ծառայություններ» միջոցառումից 390.0 մլն. դրամ։ Նվազեցման համար հիմք է ընդունվել հունվար-նոյեմբեր ամիսների ընթացքում միջոցառման շրջանակներում փաստացի մատուցված աշխատանքների արդունքներով առկա տնտեսումը։
Արդյունքային ցուցանիշերը կնվազեն․
Մանկաբարձական բժշկական օգնության ծառայություններից օգտվելու դեպքերի թիվ՝ 3800 ով։
Ծնունդների թիվ՝ 2000 ով։
Կեսարյան հատումների թիվ՝ 860 ով։
1202 «Ոչ վարակիչ հիվանդությունների բժշկական օգնության ապահովում» ծրագիր.
11001 «Հեմոդիալիզի և պերիտոնիալ դիալիզի անցկացման ծառայություններ» միջոցառումից՝ 37․0 մլն. դրամ։ Արդյունքային ցուցանիշների թիվը կնվազի՝
Հեմոդիալիզի սեանսների թիվ՝ 596-ով։
11003 «Հոգեկան առողջության խնդիրներ և կախվածություն  (թմրաբանական) ունեցող պացիենտների բժշկական օգնության ծառայություններ» միջոցառումից՝ 16.0 մլն. դրամ։
1207 «Սոցիալապես անապահով և առանձին խմբերի անձանց բժշկական օգնություն» ծրագիր.
11001 «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումից՝ 1,310․0 մլն. դրամ։ Նվազեցման համար հիմք է ընդունվել հունվար-նոյեմբեր ամիսների ընթացքում միջոցառման շրջանակներում փաստացի մատուցված աշխատանքներ արդունքներով առկա տնտեսումը։ Միջոցառման շրջանակներում 2025 թվականից ներդրված «ԼՂՀ-ից տարհանված բնակչությանը բժշկական օգնության և սպասարկման ծառայություններ» ենթամիջոցառման համար նախատեսված ԼՂՀ-ից տարհանված բնակչությանը պետական պատվերի շրջանակներում տրամադրված այնպիսի ծառայություններով, որոնք փոխհատուցման են ներկայացվել բժշկական օգնության և սպասարկման այլ միջոցառումներով։
11003 «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառումից՝ 145.5 մլն. դրամ։ Նվազեցման համար հիմք է ընդունվել հունվար-նոյեմբեր ամիսների ընթացքում միջոցառման շրջանակներում փաստացի մատուցված աշխատանքներ արդունքներով առկա տնտեսումը։ 
11005 «Թրաֆիքինգի զոհերին բժշկական օգնության ծառայություններ» միջոցառումից՝ 2.0 մլն. դրամ։ Նվազեցման համար հիմք է ընդունվել հունվար-նոյեմբեր ամիսների ընթացքում միջոցառման շրջանակներում առկա տնտեսումը։ 
1208 «Վարակիչ հիվանդությունների կանխարգելման ծրագիր».
11001 «Տուբերկուլյոզի բժշկական օգնության ծառայություններ» միջոցառումից 1.5 մլն դրամ։ Նվազեցման համար հիմք է ընդունվել հունվար-նոյեմբեր ամիսների ընթացքում միջոցառման շրջանակներում փաստացի մատուցված աշխատանքների արդունքներով առկա տնտեսումը։
11003 «Աղիքային և այլ ինֆեկցիոն հիվանդությունների բժշկական օգնության ծառայություններ այդ թվում  ՄԻԱՎ/ՁԻԱՀ-ի կանխարգելման և բուժօգնության ծառայություններ» միջոցառումից 331.0 մլն դրամ։ Նվազեցման համար հիմք է ընդունվել հունվար-նոյեմբեր ամիսների ընթացքում միջոցառման շրջանակներում փաստացի մատուցված աշխատանքների արդունքներով առկա տնտեսումը՝ պայմանավորված հիմնականում ՄԻԱՎ/ՁԻԱՀ-ի դիսպանսեր ծառայությունների փոխհատուցման մեխանիզմի փոփոխությամբ (փաստացի դեպքերի դիմաց 2025 թվականից փոխհատուցումն իրականացվել է մարդաշնչով ֆինանսավորման մեխանիզմով)։
Արդյունքային ցուցանիշներում դեպքերի փոփոխությունը կկազմի․
Աղիքային և այլ ինֆեկցիոն հիվանդությունների բժշկական օգնության գծով ծառայություններից օգտվելու դեպքերի թիվ՝ կավելանա 820 ով։
ՁԻԱՀ/ՄԻԱՎ-ով վարակման հետազոտությունների թիվ՝ կնվազի 6580 ով։
ՁԻԱՀ/ՄԻԱՎ-ով հիվանդների դիսպանսերային հսկողության հիվանդ/ամիսների թիվ՝ կնվազի 40625–ով (դեպքերի թիվը չի հաշվարկվում՝ պայմանավորված փոխհատուցման մեխանիզմի փոփոխությամբ)։
Մորից երեխային ՄԻԱՎ-ի փոխանցման կանխարգելիչ բուժում, դեպքերի թիվ՝ կնվազի 15 ով։
ՄԻԱՎ վարակի հետկոնտակտային կանխարգելում, դեպքերի թիվ՝ կավելանա 150 ով։
1139 «ՀՀ կառավարության  պահուստային ֆոնդ» ծրագիր
11001 «ՀՀ կառավարության  պահուստային ֆոնդ» միջոցառումից 2,791.0 մլն դրամ։ 
    Ավելացումներ կատարել հետևյալ ծրագրերում․
1099 «Առողջության առաջնային պահպանում» ծրագիր.
11001 «Առողջության առաջնային պահպանման բժշկական օգնության ծառայություններ» միջոցառմանը 1,261.0 մլն դրամ։
Արդյունքային ցուցանիշերում դեպքերի փոփոխությունը կկազմի․
Բնակչության առողջության առաջնային պահպանման գծով կազմակերպություններում գրանցված բնակչության թիվ՝ կավելանա 79210 մարդով` (պայմանավորված 2025 թվականի հոկտեմբերի 26-ին Արմեդ էլեկտրոնային առողջապահության համակարգում փաստացի հավաքագրված բնակչության թվի և տարեսկզբին հաստատված թվի տարբերությամբ)։ 
Հղիների նախածննդյան և հետծննդյան հսկողության ընթացքում իրականացվող լաբորատոր-գործիքային ախտորոշիչ հետազոտությունների թիվ՝ կավելանա 18000 ով։
Հիվանդությունների կանխարգելում և վերահսկման ընթացքում կատարված հետազոտութույունների թիվ՝ կնվազի 13500 ով։
Հիպերտոնիկ հիվանդության և շաքարային դիաբետի վարման ընթացքում կատարվող հետազոտությունների (ԱԶԲ ՄԿՑ (DLI) 1) թիվ՝ կավելանա 11600 ով։
35-68 տարեկան սոց անապահով անձանց կանխարգելիչ այց (ՀԲ ՄԿՑ (DLI) 1) կավելանա 20000 ով։
11004 «Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ» միջոցառմանը 16.0 մլն դրամ։ Արդյունքում դեպքերի թիվը կավելանան 11300 ով։
1142 «Դատաբժշկական և ախտաբանաանատոմիական ծառայություններ» ծրագիր
11001 «Դատաբժշկական և ախտաբանաանատոմիական բժշկական օգնության ծառայություններ» միջոցառումանը 148.0 մլն դրամ։
Դատաբժշկական  փորձաքննությունների ավելացում 3600 դեպքով՝ 
Ախտաբանաանատոմիական դիահերձումների թվի նվազում՝ 40 ով։
Արդյունքային ցուցանիշերում դեպքերի փոփոխությունը պայմանավորված է հունվար-նոյեմբեր ժամանակահատվածում փաստացի կատարված աշխատանքներով։ 
1200 «Մոր և մանկան առողջության պահպանում» ծրագիր.
 11003 «Երեխաներին բժշկական օգնության ծառայություններ» միջոցառմանը՝ 1002․0 մլն․ դրամ։
Արդյունքային ցուցանիշերը կավելանան․
Երեխաների բուժօգնության գծով ծառայություններից օգտվելու դեպքերի թիվ՝ 4700 ով։
Նորածնային սքրինինգների թիվ՝ 8600 ով։
11006 «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը՝ 469.0 մլն․ դրամ։
Արդյունքային ցուցանիշերը կավելանան․
Վերարտադրողական օժանդակ տեխնոլոգիաների կիրառմամբ բժշկական օգնության ծառայություններ ստացած զույգերի թիվ՝ 1000 ով։
Հետազոտություններ քանակ՝ 33200 ով։ 
Վերարտադրողական օժանդակ տեխնոլոգիաների կիրառմամբ բժշկական օգնության շրջանակներում արտամարմնային բեղմնավորմա փորձերի թիվ՝ 700 ով։
1201 «Շտապ բժշկական օգնություն» ծրագիր.
11001 «Շտապ բժշկական օգնության ծառայություններ» միջոցառմանը կտրամադրվի 325.0 մլն դրամ։ Արդյունքում՝ շտապ բժշկական օգնության գծով կանչերի թիվը կավելանա 6900 կանչով և օդային ճանապարհով սանիտարական ավիացիայի կանչերի թիվը՝ 20 ով։
1202 «Ոչ վարակիչ հիվանդությունների բժշկական օգնության ապահովում» ծրագիր.
11002 «Անհետաձգելի բժշկական օգնություն՝ այդ թվում սրտի վիրահատություններ» միջոցառմանը՝ 745․0 մլն․ դրամ։
Արդյունքային ցուցանիշերը կավելանան.
Գլխուղեղի սուր կամ ենթասուր իշեմիկ ինսուլտի բուժում՝ 40 ով։
Հիվանդանոցային պայմաններում արտահիվանդանոցային բժշկական օգնություն (emergency)՝ 12600 ով։
Անհետաձգելի բժշկական օգնության ծառայություններից օգտվելու դեպքերի թիվ ` այդ թվում սրտի վիրահատություններ՝ 1500 ով։
Սրտի անհետաձգելի վիրահատությունների դեպքերի թիվ, ստենտ՝ 190 ով։
11004 «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառմանը կհատկացվի 650․0 մլն դրամ, ինչի արդյունքում դեպքերի թիվը կավելանա․ 
Ուռուցքաբանական և արյունաբանական հիվանդությունների բժշկական օգնության գծով ծառայություններից օգտվելու դեպքերի թիվ՝ 4400 ով։
Վիրաբուժական միջամտությունների թիվ՝ 500-ով։
1207 «Սոցիալապես անապահով և առանձին խմբերի անձանց բժշկական օգնություն» ծրագիր.
11002 «Ստոմատոլոգիական բժշկական օգնության ծառայություններ» միջոցառմանը կհատկացվի 8․5 մլն․ դրամ։ 
11004 «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» միջոցառմանը կհատկացվի 249.4 մլն դրամով։ Գումարի ավելացումը պայմանավորված է շահառուների թվի ավելացմամբ։ 2025 թվականի սեպտեմբերի 20-ի դրությամբ Արմեդ համակարգից արտահանած տվյալների համաձայն սոցիալական փաթեթի շահառուների շահառու հանդիսանալու մարդ օրերի թիվը կազմել է 42.918.010 մարդ/օր, 2025 թվականի հունվարի 1-ի տվյալների  40.926.700 մարդ/օրերի դիմաց։ 2014 թվականի մարտի 27-ի թիվ 375-Ն կառավարության որոշմամբ սահմանված կարգով  պայմանագրային գումարը հաշվարկվել է և կազմել է 5,281.2 հազար դրամ տարեսկզբին կնքված 5,031.7 հազար դրամի դիմաց։ 
Արդյունքային ցուցանիշերը տարեկան կանխատեսումներով կավելանա․ 
Բժշկական օգնության գծով ծառայություններից օգտվելու դեպքերի թիվ՝ 9000-ով,
Պարտադիր կանխարգելիչ քննություններ անցած անձանց թիվ՝ 46000-ով։
11007 «Փոխպատվաստման ծառայություններ» միջոցառմանը կհատկացվի 150․1 մլն․ դրամ։ 
3. Առաջարկվող կարգավորումների բնույթը.
Նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիության և մատչելիության ապահովումն է, ինչպես նաև ՀՀ կառավարության որոշմամբ սահմանված հերթագրման ոչ ենթակա ծրագրերի, միջոցառումների շրջանակներում մատուցվող ծառայությունների փոխհատուցման անընդհատության ապահովումը։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության պետական առողջապահական գործակալության և ֆինանսատնտեսագիտական վարչության աշխատակիցների կողմից: 
5. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայություններով՝ պահպանելով ներդրված պայմանագրային գումարի չսահմանափակման սկզբունքով փոխհատուցման տրամաբանությունը։
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման արդյունքում ՀՀ 2025 թվականի պետական բյուջեի ծախսը կավելանա  2,791․0 մլն ՀՀ դրամով:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2025 թվականի պետական բյուջեի մասին» օրենքը և Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:
